
3. Основываться на построении единого трека бакалавриат-магистратура-аспиран-
тура-дополнительное образование, который обеспечивает персонифицированный вы-
бор педагогу в непрерывности его развития и формирование индивидуальных траекто-
рий непрерывного образования и самообразования. 

4. Реализовываться в условиях самомотивации, которая подразумевает, что педа-
гог сознательно стремится развиваться интеллектуально и повышать уровень своих на-
выков в практической подготовленности, для обеспечения конкурентоспособной пози-
ции на рынке труда. 

5. Иметь информационные и цифровые порталы и сервисы, обеспечивающие 
цифровую и информационную поддержку непрерывной траектории развития. 

Аннотация 
Өзектілігі: Адамның өмірге эстетикалық көзқарасы оның өмірі мен қызметінің барлық саласынан 
(əсіресе өнерге көзқарасынан) көрінеді. Эстетикалық талғамы биік, сезімтал адам еңбектегі 
əдемілікті, табиғаттағы сұлулықты, өнердегі əсемдікті танып, оны сүйе, қастерлей білетін болады. 
Мақсаты: Эстетикалық тəрбие-бұл баланың қоршаған ортаның сұлулығын байқауға, өнерді 

жақсы көруге жəне оған қатысуға қабілеттілігін арттыру. 
Түйінді сөздер: Эстетикалық тəрбие, сұлулық, əсемдік, көркемдік, тəрбиелеу, өнер, бала, құн-
дылықтар. 

Аннотация 
Актуальность: эстетическое отношение человека к жизни проявляется во всех сферах его жизни 
и деятельности (особенно в отношении к искусству). Человек с высоким эстетическим вкусом 
будет знать красоту в труде, красоту в природе, красоту в искусстве, любить и уважать его. 
Цель: Эстетическое воспитание – это процесс, который повышает способность ребенка заме-
чать красоту окружающей среды, любить искусство и участвовать в нем. 
Ключевые слова: эстетическое воспитание, красота, художественное, воспитание, искусство, 
ребенок, ценности. 

Аbstract 
Relevance: a person's aesthetic attitude to life is reflected in all areas of his life and activity (especially 
his attitude to art). A sensitive person with a high aesthetic taste will be able to recognize the beauty of 
work, the beauty of nature, the beauty of art, love and cherish it. 
Goal: aesthetic education is a process that increases the child's ability to observe the beauty of the 
environment, love art and participate in it.  
Keywords: aesthetic education, beauty, beauty, art, education, art, child, values. 
 

Эстетикалық тəрбие болмыстағы жəне өнердегі сұлулық пен əсемдікті дұрыс қа-
былдасуда жəне эстетикалық сезім мен талғамды тəрбиелейді. Өнер жəне өмірдегі 
сұлулықты жасау, оған қатысу қабілетін, қажетсінуін қалыптастырады. Ең бастысы – 
адамгершілік сезімді, жеке бастың рухани деңгейін көтеру,мінез – құлқын толықтыру, 
түзету. Егер оқушы өзін жаман əдеттен алшақ ұстап, іс – əрекетінің əдемілігін, қажетті-
лігін түсініп, еңбек нəтижесінен көркемдікті сезіне білсе, бұл оның эстетикалық тал-
ғамының, адамгершілік қасиеттерінің жоғары жетіле бастағанынан көрсетеді. 

Эстетикалық тəрбие дегеніміз – қоршаған дүниенің, өнердің сұлулығын баланың 
көру жəне сұлулыққа талпыну қабілетін дамыту мақсатымен оның жеке басына ықпал 
етуге бағытталған, жүйелі үрдіс. Балаларды өнер құралдарымен тəрбиелеу – көркемдік 
тəрбие пəнін құрайды. Тəрбиеші баланы сұлулықты қабылдауға, оған эмоциялық ықлас 
білдіруге, сондай-ақ, эстетикалық ұғым, эстетикалық пікір, эстетикалық баға беру қа-
сиетін қалыптастыруға жасау керек. Эстетикалық сезім дегеніміз – өмірдегі, көркем 
өнердегі əсемдікті қабылдаудан туатын эстетикалық нəр алу, толқу, рахаттану. Ол адам 
табиғатына ғана тəн жоғарғы сезім [1, б.10]. 

Эстетикалық тəрбиенің мақсаты – баланың бойына эстетикалық құндылықтарды 
сіңіруді қажетсіну, оған деген қызығушылығын, эстетикалық талғамын дамыту, эстети-
калық іскерлік пен дағдысын қалыптастыру. Баланың сезіміне əсер ету – шексіз жұмыс 
жəне тəрбие жұмысының күрделі саласы.Эстетикалық сезім əлеміне қатысы бар құбы-
лыстарды зерттейтін философияның бір саласы болса, эстетикалық тəрбие көбінесе 
адамның сезіміне тəрбиелеу арқылы санасына əсер етіп, іс-əрекетіне бағыт-бағдар беру-
ді көздейді. Жүріс-тұрыс адамдар арасындағы қарым-қатынас талаптарын түсініп, сезі-
ну оның эстетикалық жағын қамтиды. Этика мен эстетика іс-əрекет, жүріс-тұрыс, мі-
нез-құлық көріністері арқылы бір-бірімен байланысып жатады. Əр нəрсенің мөлшері 
мен өлшемін білу эстетикалық жақтан сезіну арқылы келеді. Эстетикалық тəрбиенің 
басты мəселесі – сезім əлеміне əсер ету, оны дамыту, қалыптастыру. Сезім мен дағды-
лар арқылы сұлулықты түсіне-сезіне білуге тəрбиелеу баланың дара қасиеттерін, бар-
лық мүмкіндіктерін қалыптастырады. Эстетикалық тəрбиеде-айнала қоршаған ортадан 
əдемілікті көре білуге, еленбейтін заттан сұлулықты көруге баулиды [1, б.16]. 

Баланың көркемдік-эстетикалық дамуы сəтті болу үшін тəрбиеші, педагог жас 
ерекшелігіне сай əртүрлі ойындар, сабақтардың түрлерін қызықты, əрі танымды өткі-
зеді. Танымдық ықпалдар эстетикалық қобалжулармен неғұрлым байланыста болса, со-
ғұрлым нəтижесі де, əсер етуі де жақсарады. Педагогтың балалар қажеттіліктерін, мүм-
кіндіктерін, қызығушылықтарын ескере отырып, əр біреуімен жұмыс жасауы, бала тұл-

ғасының дербестігін көркемдік шығармашылық арқылы айқындауы, баланың өзін-өзі 
көрсетуіне мүмкіндік береді. Балаларға жағымды жағдай жасайтын болсақ, олар көр-
кемдік-эстетикалық түсініктерді еркін меңгереді. Оқыту мен тəрбиелеу арқылы оларға 
білім беріп қана қоймай, тұлғалық дамуына жағдай жасай отырып, əрекеттілік қабілетін 
(интеллектуалды, эмоционалды, еңбектік, ерікті) дамыту керек. Бала адекватты, өнімді 
жəне нəтижелі дамиды.  

Осыған орай көркемдік-эстетикалық тəрбиенің мектеп алды мекемелерге қоятын 
міндеттері: 

– Баланың қиялын, эстетикалық сезімін, қабылдауын жүйелі жəне биік мақсатқа 
бағытталған түрде дамыту; өнердің барлық түрі қажеттілік сияқты сезімдерді туды-
рады; 

– Баланы өнер саласындағы əрекетке, алғашқы көркемдік білімді игеруге жəне 
көркемдік деңгейді бағалауға баулу. 

– Балалардың шығармашылық қабілеттерін дамыту. 
Бала бақшалардағы көркемдік-эстетикалық оқу-тəрбие үрдісінің барлық жақтары-

мен тығыз байланысты. Көркемдік-эстетикалық тəрбие жұмысын нақты, нəтижелі 
ұйымдастыру үшін, оның мазмұнын əрбір жас ерекшелік талаптарын анықтап алу қажет. 
Адамдардың эстетикалық сезімдері олардың күнделікті өмірінде зор рөл атқарады. Əсем-
дікті көріп, түсіне, бағалай білу адамның рухани өмірін байытады, қызғылықты етеді, 
одан ең жоғары рухани лəззат алуға мүмкіндік береді. Біз əр адамның адамгершілік, 
тұлғалық келбетін жан-жақты дамытуға ұмтыламыз, сондықтан əр баланың сезім нəзік-
тігін, көркемдікті, əсем нəрсені сүйетіндей етіп дамытуымыз керек. Адамның əсемдік пен 
жексұрындықты, адамгершілік пен ұждансыздықты, қуаныш пен қайғыны т.б. түсінуіне 
байланысты, оның саналы тəртібі мен мінез-құлқы айқындалады. Осыдан келіп адамның 
əсемділікке шынайы көзқарасы мен мұраттары болуы керек екендігі шығады. 

Қазіргі кезде эстетикалық көзқарасты тəрбиелеу – тəрбие барысыда тұрақты зейін 
салуды, күн сайын талапты күшейтетін мəселе. Біздің қоғам адамына тек қана өнердің 
ғана емес, сондай-ақ еңбек, қоғамдық қатынастар, қоршаған орта, тəртіп, тұрмыс, таби-
ғаттың да əсемдік жақтары да ықпал етеді.Эстетикалық көзқарастар адамның шын-
дыққа деген бағамын анықтайды [2, б.22]. 

Адам өмірінде эстетикалық көзқарас əрдайым қуатты рухани күш ретінде көріне-
ді. Балаға балғын бөбектік кезеңінен бастап, əсемділікке ұмтылу тəн нəрсе. Ол əрдайым 
бойларында əсемдік құндылықтары бар қатар – құрбыларына, ересектерге еліктейді. 
Балалардың өз еңбек іс-əрекеті тиімді жəне сапалы болуы үшін оның ұйымдастырылуы 
толысып, тамаша нəрсені оң қабылдау деңгейіне жеткені жөн. Балаға сонымен қатар 
жасампаздықтың да əсемдігі ашылады. Еңбек əсемдігін қабылдауды үйретіп, қоғамдық 
іс-əрекет əсемділігіне сезімталдығын тəрбиелеп, мұғалім балалардың еңбек белсенділі-
гін кеңейтуге дем береді. Эстетикалық көзқарасты тəрбиелеудің экономикалық мəселе-
лерге əрі тікелей, əрі жанама қатынасы бар. Бұл біздің қоғамдағы қоғамдық өндіріс 
адамдардың өскелең рухани жəне материалдық қажеттіліктерін қанағаттандыруға ба-
ғытталғандығынан туындайды. Сонымен оқушылардың эстетикалық көзқарасын тəр-
биелеу – дамыған əсемдік сана мен талғамды, оны қабылдау жəне бағалау қабілетін қа-
лыптастырудың мақсатқа бағыттала ұйымдастырылған үрдісі. Эстетикалық көзқарасты 
тəрбиелеу баланы жан-жақты үйлесімді дамытудың жалпы жүйесінде, ең алдымен өзіне 
тəн қызмет атқарады. Ол іс-əрекеттің барлық түрлеріндегі əсемдік нышанын анықтап, 
оны оқушының əсемдікке көзқарасының даму, білім алу, қалыптасуы құралына айнал-
дырады [3, 56-59 б.б]. 

Кең ой-өрістілік сөйлеу, іс-əрекетінің мазмұнынан сөз өнерін, ақыл-ой еңбегін, 
шындықтың обьективтік жақтарын, көркем сөз сұлулығын, бөліп қарайды. Еңбек іс-
əрекетінде еңбек мақсаттары жəне процесі, оның нəтижесі, сұлулығы ерекше көрсетіле-
ді. Құқықтық іс-əрекетінде қоғамдық мұраттардағы, дамудағы оның, ынтасы мен тəрті-

біндегі сұлулыққа баса назар аударылады. Бейнелеу іс-əрекеті барысында балаларға 
көзге көрінетін əлем, музыкада адам жасаған дыбыс үйлесімділігінің сұлулықтары 
ашылады. Дене тəрбиесі мəдениеті жəне гигиена негіздері арқылы бала адам денесінің 
тəн жəне жан сұлулығын таниды т.б. 

Оқушыны əсемдікке тəрбиелеудің, жан-жақты жəне үйлесімді дамытудың жалпы 
жүйесінде жанама қызмет те бар. Əсемдіктің адам үшін зор тартымды күші бола оты-
рып, сонымен бірге оның іс-əрекетінің белсенді жəне тиімді дем берушісі де болады. 
Оқушы өнегелігінің əсемдігі, оның жан дүнисінің байлығы, шешендігі оны басқа адам-
дарға тартымды етеді. Оқушылар алдында ашық көрініс берген еңбек əсемдігі, оның 
еңбегін тартымды етеді жəне еңбек іс-əрекетінің үрдісін жеңілдетеді. Ерлік пен шын 
азаматтық əсемдігі адамдарды қоғамдық тəртіп жəне құқықтық əрекеттерін орындауға 
жетелейді. 

Баланың эстетикалық көзқарасын тəрбиелеу, əсемділік қасиеттері бар əртүрлі 
өмірдегі қатынастар мен əсерлер ықпалымен жүзеге асырылады.Кіші мектеп жасын-
дағы балалардың эстетикалық көзқарасы үздіксіз дамиды. Оған себеп болатын нəрсе ‒ 
оқу, қоғамдық жəне тұрмыстық еңбектің жаңа жүйе деңгейіне көтерліуі. 

Эстетикалық көзқарасты тəрбиелеудің негізгі құралы ‒ өнер. Ол шындықты көр-
кем, сезімді қабылданылатын бейнелер арқылы бере отырып жəне осылар арқылы адам 
сезімі мен санасына əсер етіп, оның өмірлік көзқарасын қалыптастыруға жəрдем етеді. 
Педагогикада эстетикалық көзқарасты тəрбиелеу тəрбиенің басқа салаларымен тығыз 
байланыста қаралады. Балалардың ақыл-ой тəрбиесін, зерттелген құбылыстар əсемдігін 
ашпай жүзеге асыру мүмкін емес. Еңбекке тəрбиелеу ‒ адамдардағы əсемдікті, еңбек 
мазмұны мен үрдісін танымай саналы тəртіп пен мінез құлықты тəрбиелеу мүмкін емес. 
Сондай-ақ, əсемдікке көзқарасты тəрбиелеуді өмірден, белсенді іс-əрекеттен жəне мұ-
раттарға жету жолындағы күрестен оқшау қарауға болмайды. Бала əсемдікті өмірден, 
адамдар қылықтарынан, еңбек іс-əрекетінен, еңбек нəтижесінен көруді жəне лəззат алу-
ды үйреніп қана қоймайды, күнделікті өмірде осы əсемдікті жасау ынтасы мен талпы-
нысын тəрбиелейді. 

Сонымен эстетикалық тəрбие ‒ табиғаттағы, өнердегі, еңбектегі, өмірдегі ең жақ-
сыны қабылдау, одан лəззат алу. Эстетикалық тəрбие адамды дүниедегі əдемілік атау-
лыны бағалай білуге үйретеді. Өнер шығармаларын тануға, қастерлеуге баулиды. 

Эстетикалық тəрбиенің өзіне тəн міндеттері бар. Олардың бірі ‒ эстетикалық се-
зімді жəне эстетикалық қабылдауды тəрбиелеу. Өмірдегі, өнердегі əдемілікті сезу жəне 
көру адамдарда əртүрлі болады. Біреулер əдемілікке үңіле қарап, оның сырын білуге 
тырысады, ал, кейбіреулер оған онша мəн бермейді, қалай болса солай қарап, жанынан 
өте шығады, əдемілікті сезу үшін, оны түсіну үшін ең алдымен бейнелеу өнері, музыка 
жəне əн саласы бойынша əрбір адамда түсінік, білім болуы қажет. Білім адамды əдемі-
ліктің обьективтік критерилерімен қаруландырады. Білімді адам сұлулықты бағалай 
біледі, түсінеді. Айналадағы дүниеге сезімталдық, эстетикалық қабылдау қырағылығы, 
ықыластылық, қамқорлық баланың эстетикалық дамуының негізі болады [2, 98 б.]. 

Эстетикалық ұғымды, пайымдауды, баға беруді қалыптастыру ‒ эстетикалық тəр-
биенің тағы да бір міндеті. Əдемілікті сүю, оған түсіну үшін балаға негізінен көмекте-
сетін білім. Сондықтан бала бейнелеу өнері саласындағы ырғақ, үндестік, музыка мен 
əндегі дыбыстарды жəне өнер əдістері туралы білімді игеруі қажет. Осыған байланысты 
ол эстетикалық терең түсінуге тырысады, пайымдай жəне бағалай алады. 

Көркемдікке жəне сұлулыққа баға беру үшін эстетикалық танымның маңызы өте 
зор.Эстетикалық таным ‒ бұл өмірдегі, еңбектегі жəне табиғаттағы сыртқы əдемілік пен 
нағыз сұлулықтың аражігін ажырата білу, өнер шығармаларына жоғары талап қою. 

Қазіргі жағдайда біздің қоғамдық өміріміздегі қажетті мəселелердің бірі баланың 
эстетикалық белсенділігін тəрбиелеу. Ол əдемілікті сезіп жəне оның заңдарын түсініп 
қана қоймай, осы заңдар бойынша өзін қоршаған айналаға өзгеріс жасауы қажет. Өмір-

ге кіріккен эстетика (еңбек, табиғат эстетикасы, адамдар қатынасы жəне жай-жағдай 
эстетикасы) адамды сүйсіндіреді. Адам белсенді түрде өмірдегі əдемілікке, көркемдікке 
өз үлесін қосып, оны көріксіздіктен, ұсқынсыздықтан қорғауы қажет. 

Балаларды эстетикалық белсенділікке тəрбиелей отырып, оларды өздігінен ілти-
патты оқырман, қайырымды көрермен, сезімтал тындаушы болуға баулу керек. Балалар 
əдебиетті оқуға, кинофильмді, теледидарды, спектакльді көруге, музыканы тындауға 
өте ынталы болады. Əртүрлі əдеби, музыкалық шығармалардағы іс-əрекеттің оқиға же-
лісін дұрыс түсіну үшін балаларды көп ізденуге үйрету, бағыт беру ұстаздардың басты 
міндеті [5, 56, б.]. 

Эстетикалық тəрбиенің маңызы міндеті ‒ өнер жəне əдебиет салаларында бала-
лардың қабілетін, ынтасын жəне бейімділігін дамыту. Осыған орай, мектепте оқушы-
лардың ықтимал мүмкіндіктерін жəне қабілетін барынша анықтау керек. 

Мектеп оқушыларының эстетикалық түсініктері, олардың еңбекке əсемдік тұрғы-
сынан қатынасы, өзіндік белсенді іс-əрекетімен байланысты екенін көрсетеді. Мəселен 
өзі шешу мүмкіндігі болғанда ғана оның əрі мінез-құлықты, əрі əсемдік көңіл-күйі жай 
табады. 

Жаңа заман баласын қалыптастырып, дамыту үшін, тұлғаның ішкі дүниесімен 
оның қыр – сырын анықтап, мүмкіншіліктері мен қабілетінің дамуына жағдай туғызу 
қажет. Жаңа заман баласы – бүгінгі біздің қазақ қоғамының ұлттық қазынасы. Бүгінгі 
таңда баланы дамыту мен тəрбиелеудегі əлемдік озық тəжірибеге негізделіп жасалған 
баланың жас ерекшеліктерін, қабілетін, шығармашылығын есін дамыту, дарыны мен 
талантын ашуға жəне жан-жақты дамытуға бағытталған жұмыстар жүргізу қажет. 

Аннотация 
Өзектілігі. Мектепке дейінгі білім беру жүйесіндегі өзгерістер педагогтардан ұтқырлықты, 
икемділікті, креативтілікті талап етеді. Болашақ мектепке дейінгі білім беру мұғалімдерін даяр-
лау өздігінен білім алуға дайындықты қалыптастыруға бағытталуы керек. Жобалар негізінде 
оқыту студенттерге өз оқуларымен ынтымақтасуға немесе басқаруға мүмкіндік береді, пробле-
маларды шешу, сыни ойлау мен өзін-өзі басқару құзыреттілігін дамыту сияқты дағдыларды 
қалыптастыруға ықпал етеді. 
Бұл зерттеудің мақсаты: болашақ мұғалімдерді даярлаудағы Жобалық іс-əрекеттің өзектілігі 
мəселелерін талқылауға ұсыну. 
Кілтті сөздер: мектепке дейінгі білім беру, жоғары мектеп, студенттер, жобалық қызмет, өзді-
гінен білім алу, оқыту əдістері. 


